
& GwE

Tuag at Ragoriaeth

ADRODDIAD I'R CYD-BWYLLGOR

20 MAI 2020

Adroddiad gan: Alwyn Jones - Cyfarwyddwr Cynorthwyol GwE

Testun: Cymwysterau - cyfres arholiadau haf 2020 a 2021

1.0 Pwrpas yr Adroddiad

1.1 I'r Cyd-bwyllgor vystyried goblygiadau penderfyniad y Gweinidog i gau ysgolion a'r
penderfyniad dilynol i beidio cynnal cyfres arholiadau 2020 ar gyfer dyfarnu graddau TGAU,
UG, Safon Uwch, Tystysgrif Her Sgiliau a chymwysterau galwedigaethol eraill; a hefyd

1.2 Ystyried y goblygiadau posibl ar gyfer cyfres arholiadau haf 2021.

2.0 Cefndir

2.1 Yn dilyn penderfyniad y Gweinidog ar 18 Mawrth 2020 i gau ysgolion a'r penderfyniad dilynol

i beidio cynnal cyfres arholiadau 2020, rhaid hwyluso dilyniant dysgwyr i chweched dosbarth,
coleg, addysg uwch, hyfforddiant neu gyflogaeth. Gofynnir i ysgolion, colegau a
chanolfannau arholi eraill gyflwyno graddau asesu, ynghyd a threfn restrol dysgwyr er

mwyn gallu dyfarnu cymwysterau TGAU, UG, Safon Uwch a Thystysgrif Her Sgiliau.

Rhaid i raddau asesu'r ganolfan a gyflwynir i CBAC fod yn farn deg, resymol ac a ystyriwyd yn
ofalus ar y radd fwyaf tebygol y byddai dysgwr wedi'i chyflawni pe byddai wedi sefyll ei
arholiadau yr haf hwn a chwblhau unrhyw asesiad di-arholiad. Ni fydd dyddiad cau
cyflwyno'r data cyn 29 Mai 2020. Bydd CBAC yn cyhoeddi'r dyddiad cyflwyno fel rhan o

gyfarwyddiadau manwl pellach .

Er sicrhau tegwch i bob dysgwr, dylai barnau canolfannau ar hyd a lled Cymru fod yn gyson.
Fodd bynnag, nid yw'n rhesymol disgwyl y daw athrawon mewn gwahanol ganolfannau ar
hyd a lled y wlad i farn sy'n gwbl gyson & barn y naill a'r llall. Fel bod y graddau terfynol a
ddyfernir mor deg ag y bo modd, bydd CBAC yn safoni barnau'r canolfannau pan fyddant
wedi'u cyflwyno gan ddefnyddio dull a ddatblygwyd ar y cyd 8 Chymwysterau Cymru.

2.2.

3.0
3.1

Mae Llywodraeth Cymru wedi cadarnhau na fydd canolfannau yn cael eu dwyn i gyfrif am eu
perfformiad ar sail y graddau hyn, ac mae disgwyl i Estyn, awdurdodau lleol a chonsortia
rhanbarthol ddefnyddio dull cyffelyb. Nifydd mesurau perfformiad ysgol Cyfnod Allweddol 4
ac 6l-16 yn cael eu cyfrifo ar gyfer blwyddyn ysgol 2019/20.

Ar gyfer pob cymhwyster TGAU, UG, Safon Uwch a Thystysgrif Her Sgiliau, gofynnir i bob

canolfan gyflwyno:

e Gradd asesu'r ganolfan ar gyfer pob dysgwr - barn broffesiynol yr athrawon pwnc, gan
gynnwys y Pennaeth Adran, ar y radd fwyaf tebygol y byddai pob dysgwr wedi'i
chyflawni pe byddai wedi sefyll ei arholiadau yr haf hwn.

e  Trefn restrol dysgwyr o fewn bob gradd - er enghraifft, i ddysgwyr sydd a gradd B mewn
mathemateg TGAU, trefn restrol ble mai 1 yw'r dysgwr ar frig y radd honno (ac sydd

felly agosaf at y radd uwchben), ac yn y blaen.

Gofynnir i ganolfannau yn Lloegr gyflwyno'r un wybodaeth am TGAU, UG a Safon Uwch, a
reoleiddir gan Ofqual.

Hyd yma, nid yw Cymwysterau Cymru wedi cyhoeddi arweiniad ynghylch y dysgwyr hynny
sy'n paratoi ar gyfer cyfres arholiadau 2021. Trwy gyfrwng y Fforymau Penaethiaid Strategol
mae Penaethiaid wedi nodi rheidrwydd brys am gyngor ac arweiniad gan Gymwysterau
Cymru a CBAC ar y maes llafur a chynnwys arholiadau ar gyfer Blwyddyn 10 a Blwyddyn 12
eleni. Bu GWE yn eu cefnogi gyda'r gwaith hwn. Mae hyn yn hanfodol i sicrhau bod gan
ysgolion yr holl wybodaeth wrth gynllunio a darparu strategaethau dysgu o bell a phontio yn

oli'r ysgol.

Ystyriaethau

Mae Cadeiryddion y chwe Fforwm Strategol Penaethiaid Uwchradd rhanbarthol wedi

ysgrifennu at Gymwysterau Cymru yn gofyn am eglurhad neu ddehongliad beirniadol a

gwedd gliriach ar y meysydd a ganlyn:

e rheidrwydd brys am gyngor ac arweiniad ar y maes llafur a chynnwys arholiadau ar
gyfer Blwyddyn 10 a Blwyddyn 12 eleni. Mae hyn yn hanfodol i sicrhau bod gan ysgolion

yr holl wybodaeth wrth gynllunio a darparu strategaethau a modelau dysgu o bell;

3.2

4.0
4.1

5.0
5.1

6.0
6.1

7.0
7.1

8.0

e drwy gadw at ddefnyddio deilliannau cymaradwy, mae pryder cynyddol bod y brand
TGAU yn cael ei ddiogelu ar draul cyflawniad disgyblion unigol;

o diffyg tryloywder, ar hyn o bryd, ynghylch y model ystadegol a ddefnyddir ar gyfer
safoni;

e yrangen brys i fynd ati'n effeithiol i gynnal deialog broffesiynol efo Penaethiaid ynglyn a
chymhwyso 'data hanesyddol' o fewn y model ystadegol ar gyfer safoni;

e yr angen am arweiniad pellach er mwyn i randdeiliaid ddeall yn llawn y broses o
'ddyfarnu gradd' a'r 'model safoni'; a

e pryderon sylweddol y bydd ysgolion yn wynebu, yn afraid, y broses apeliadau ble mae

graddau asesu safonedig yn wahanol i'r rheiny a ddyfarnwyd yn wreiddiol gan yr ysgol.

Gweler copi o'r llythyr ac ymateb Cymwysterau Cymru yn Atodiad 1.

Mae Cymwysterau Cymru wedi cynnal ymgynghoriad ar sut y bydd y broses safoni ac
apeliadau yn gweithio ar gyfer graddau lefel TGAU, UG a Safon Uwch eleni, yn dilyn y
penderfyniad i beidio cynnal arholiadau. Y dyddiad cau ar gyfer ymateb yw 5pm ddydd
Mercher, 13 Mai 2020. Mae GwE wedi bod yn cefnogi ysgolion ac Awdurdodau Lleol gyda'u
hymatebion i'r ymgynghoriad, yn ogystal a chwblhau ymateb rhanbarthol ar-lein ar sail y

farn a chyngor gan Benaethiaid a Swyddogion ALI.

Argymbhellion

Gofynnir i'r Cyd-bwyllgor ystyried yr adroddiad ac unrhyw gamau gweithredu dilynol
angenrheidiol yn sgil yr adroddiad.

Goblygiadau Ariannol

Nid oes unrhyw oblygiadau ariannol yn codi o'r adroddiad hwn.

Effaith ar Gydraddoldeb
Nid oes unrhyw oblygiadau cydraddoldeb newydd yn codi o'r adroddiad hwn.

Goblygiadau Personél

Nid oes unrhyw oblygiadau personél newydd yn codi o'r adroddiad hwn.

Ymgynghori sydd wedi digwydd

8.1 Ymgynghorwyd a Bwrdd Rheoli GWE a Fforymau Strategol Penaethiaid Uwchradd

9.0 Atodiadau

9.1 Atodiad 1 - Llythyr a anfonwyd at Gymwysterau Cymru gan Gadeiryddion Penaethiaid

Rhanbarthol Fforymau ac ymateb gan Gymwysterau Cymru

BARN Y SWYDDOGION STATUDOL
Swyddog Monitro:

Dim i’'w ychwanegu o safowynt priodoldeb.

Swyddog Cyllid Statudol:

Dim i’'w ychwanegu at yr adroddiad o safowynt priodoldeb ariannol.




